ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԱՊՐԻԼԻ 15-Ի N 567-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 
1. Իրավական ակտի ընդունման անհրաժեշտությունը (նպատակը)
Համաձայն ՀՀ վարչապետի 11 հունիսի 2018թ թիվ 698-Լ և 1 հունիսի 2019թ թիվ N 660-Լ որոշումների ՀՀ բարձր տեխնոլոգիական նախարարությունն իր նպատակների և խնդիրների կենսագործման նպատակով իրականացնում է հետևյալ գործառույթները՝
· 1 հունիսի 2019թ թիվ N 660-Լ որոշման 11-րդ կետ, 17-րդ ենթակետ -  բարձր տեխնոլոգիաների, թվայնացման, կիբեռանվտանգության, ինովացիոն տեխնոլոգիաների, կապի, փոստի, համացանցի (ինտերնետի) և տիեզերական ոլորտների զարգացման պետական ծրագրերի ու միջոցառումների մշակում, դրանց իրագործման ապահովում և մոնիթորինգի իրականացում.
· 1 հունիսի 2019թ թիվ N 660-Լ որոշման 11-րդ կետ, 25-րդ ենթակետ -  հատուկ գիտահետազոտական ու փորձակոնստրուկտորական աշխատանքների արդյունքների, փորձանմուշների, ներհանրապետական արտադրանքի տեսականու, ռազմարդյունաբերությանն առնչվող տեխնոլոգիաների մասին տեղեկությունների և տեխնիկական փաստաթղթերի հավաքում, հաշվառում և համապատասխան բազայի ստեղծում.
· 1 հունիսի 2019թ թիվ N 660-Լ որոշման 11-րդ կետ, 28-րդ ենթակետ - բարձր տեխնոլոգիական արտադրանքի ու ծառայությունների վաճառքի շուկաների պահանջների և արտադրանքի համապատասխանության հետազոտում, եկամտաբեր գործարքների խթանում, վաճառքի իրականացման բիզնես պլանի և ռազմավարության մշակում, թիմերի ձևավորում և ղեկավարում.
· 1 հունիսի 2019թ թիվ N 660-Լ որոշման 11-րդ կետ, 29-րդ ենթակետ - բարձր տեխնոլոգիական ոլորտում վաճառքի ներկայացուցչությունների աշխատանքի մոնիթորինգ, ոլորտային նպատակների հստակեցում, վերապատրաստում (փորձի փոխանակում).
· 1 հունիսի 2019թ թիվ N 660-Լ որոշման 11-րդ կետ, 31-րդ ենթակետ - բարձր տեխնոլոգիական ոլորտում հաճախորդների կարիքների գնահատում և համագործակցության զարգացում.
Վերոնշյալ գործառույթների հնարավորինս արդյունավետ իրականացման համար ՀՀ բարձր տեխնոլոգիական նախարարությունը մեկ տարվա ընթացքում կազմակերպում է շուրջ 50 առցանց հարցում, որից յուրաքանչյուրին մասնակցում են շուրջ 1500 հարցվող: Տվյալ հարցումների արդյունավետ կազմակերպման համար անհրաժեշտ է ձեռք բերել  առցանց հարցումների ստեղծման և տարածման հարթակ (այսուհետ՝ հարթակ): 
Հարթակի բաժանորդագրության ձեռքբերումը հնարավորություն կտա իրականացնել շուկայի առավել ընդլայնված և թիրախային ուսումնասիրություն՝ նվազեցնելով հարցումների ընթացքում խոտանի շեմը: Հարցվողների համար համակարգի հարմարավետությունը կնպաստի մասնակցության ակտիվացմանը, տրվող տեղեկատվության ճշգրտության մակարդակի բարձրացմանը։ Հարթակը հնարավորություն կտա ստեղծել առցանց հարցաթերթիկների ՀՀ ԲՏԱ նախարարության համապատասխան ոճավորում:   
Ուսումնասիրելով շուկայում առկա առաջարկները նպատակահարմար ենք գտնում ձեռք բերել «Սըրվեյ Մանքի» առցանց հարցումների ստեղծման և տարածման հարթակը: Այն ունի մի շարք առավելություններ նմանատիպ անվճար և վճարովի համակարգերի նկատմամբ: Մասնավորապես․
· Հարցերի կառուցվածքային տեսակների բազմազանություն: Օրինակ՝ անվճար համակարգում հնարավոր չէ կազմել հարցը այնպես, որ հարցվողը լրացնի տվյալները աղյուսակում: Առկա են նմանատիպ բազմաթիվ օրինակներ:
· Մեկ հարցաթերթում անսահմանափակ քանակի հարցեր: 
· Հարցման արդյունքում հավաքագրված տեղեկատվության ավտոմատացված անալիտիկ վերլուծություն, որը կօպտիմալացնի ժամանակածախսը և նվազագույնինս կհասցնի խոտանի քանակը:
· Հարցվողների հետ կապի ժամանակակից մեթոդներ, մասնավորապես՝ հարցաթերթի ինտեգրում էլեկտրոնային նամակում և սոց․ ցանցերում, հարցման իրականացում chatbot-երի միջոցով 
· Տվյալների պաշտպանվածության բարձր մակարդակ
· Հարցաթերթի անհատական ոճավորում:
Հիմք ընդունելով վերոնշյալը ՀՀ Բարձր Տեխնոլոգիական Նախարարությանն անհրաժեշտ է ձեռք բերել  «Սըրվեյ Մանքի» առցանց հարցումների ստեղծման և տարածման հարթակի մեկ տարվա բաժանորդագրություն, որը կրում է ամենամյա բնույթ:
Հաշվի առնելով, որ նշված ծառայության ձեռքբերումը դուրս է գնման գործընթացից և հանդիսանում է գնում չհանդիսացող ծախս, առաջարկում ենք վարկային քարտային հաշիվներով շրջանառվող միջոցներով՝ 1,000,000 (մեկ միլիոն) ՀՀ դրամի շրջանակներում: Ելնելով վերոգրյալից, ՀՀ կառավարության 15.04.2021թ N 567-Ա որոշմամբ սահմանված հավելվածի բանկային վճարային քարտերով շրջանառվող միջոցների չափաքանակներում ներառված՝ ՀՀ բարձր տեխնոլոգիական արդյունաբերության նախարարության մասով առաջարկվում է կատարել հետևյալ փոփոխությունը և լրացումը. 
 - «1185» «Արտասահմանյան պատվիրակությունների ընդունելությունների և պաշտոնական գործուղումների կազմակերպում» ծրագրի «11002» «Արտասահմանյան պաշտոնական գործուղումներ» միջոցառման մեջ «Արտասահմանյան գործուղումների գծով ծախսեր» հոդվածով սահմանված 3,0 մլն դրամ գումարը նվազեցնել 1.0 մլն դրամով,
-  Գործառական դասիչի 04 բաժնում ավելացնել նոր 09 «Տնտեսական հարաբերություններ (այլ դասերին չպատկանող)» խումբ, 01 «Տնտեսական հարաբերություններ (այլ դասերին չպատկանող)» դաս, 1100 «Բարձր տեխնոլոգիական արդյունաբերության բնագավառում պետական քաղաքականության մշակում, ծրագրերի համակարգում և մոնիտորինգ» ծրագիր, 11001 «Բարձր տեխնոլոգիաների, ռազմարդյունաբերության, թվայնացման, կիբեռանվտանգության, ինովացիոն տեխնոլոգիաների, կապի, փոստի, համացանցի և տիեզերական բնագավառներում պետական քաղաքականության մշակում, ծրագրերի համակարգում և մոնիտորինգ» միջոցառում, «Տեղեկատվական ծառայություններ» հոդված՝ 1.0 մլն դրամ գումարով»։
Հարկ է նշել, որ ՀՀ կառավարության 10.09.2020թ. թիվ 1510-Ա որոշմամբ ՀՀ ԲՏԱ նախարարությանը հատկացվել էր 600.0 հազ. ՀՀ դրամ և այդ գումարի շրջանակներում ձեռք բերվեց «Սըրվեյ Մանքի» առցանց հարցումների իրականացման հարթակը, որի ժամկետը լրանում է 2021 թվականի նոյեմբերի 20-ին: 
Հարթակի ձեռքբերումն արդարացված է և դրա գործարկման արդյունքում ՀՀ ԲՏԱ նախարարության մի շարք ճյուղային ստորաբաժանումների մոտ բարձրացել է աշխատանքների արդյունավետության գործակիցը:
Վերոգրյալով պայմանավորված՝ ՀՀ ԲՏԱ նախարարությունը նպատակահարմար է գտնում շարունակել վերոնշյալ հարթակի բաժանորդագրությունը:

Որոշման նախագծի ընդունման արդյունքում, ՀՀ 2021 թվականի պետական բյուջեում եկամուտների և ծախսերի փոփոխություն չի նախատեսվում: 

2.Առաջարկվող կարգավորման բնույթը
Նշված որոշման նախագծի ընդունման արդյունքում կապահովվի  նախարարության մի շարք իրավական ակտերով սահմանված կանոնադրական խնդիրների պատշաճ և ժամանակին իրականացումը։ 

3. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ

Ներկայացված նախագիծը չի բխում նշված ռազմավարական փաստաթղթերից:

